
scripturarum imbutus , et Ecclesiasticis simul ac mo -
nasterialibus disciplinis summe instructus , tametsi
prsedecessori suo minime comparandus . Qui electus
est quidem in Episcopatum anno Dominicse incarna -
tionis sexcentesimo nonagesimo secundo, die primo
mensis Julii , regnantibus in Cantia Wichtredo et
Suebhardo ; ordinatus autem anno sequente , tertio
die Kalendarum Juliarum Dominica, a Godwino Me-
tropolitano Episcopo Galliarum , et sedit in Sede sua
pridie Kalendarum Septembrium Dominica : quiinter
multos quos ordinavit Antistites etiam Gebmundo
Rhofensis Ecclesise Prsesule defuncto, Tobiam pro
illo consecravit , virum Latina et Grseca et Saxonica
lingua , atque eruditione multiplici instructum .

3 De ejus morte agit idem Beda lib . 5, c . 24 . Anno Do¬
minica Incarnationis dccxxxi Bertwaldus Archiepi-
scopus, longa consumptus setate, defunctus est die
quinto Iduum Januariarum , qui sedit annos 37 , men-
ses6 , dies 14 . In Epitomequoque historise : Annodccxxxi,
Bertwaldus Archiepiscopus obiit . Ejusdem meminit
WillielmusMalmesburiensislib . \ , degestis Pontificum
Anglorum, Rogeriusde Hoveden priori parte Annalium,
qui citans Bedam ait 732 , obiisse Brectwaldum . Mat¬

theus Westmonasteriens. anno gratix 731 , at de ejus
electione agit anno 692 . Trithemius lib . 4 , de viris il-
lustribus Ord. S . Benedicticap . 65 , qui Berchualdum
vocat .

4 De Bertwaldo ita scribit Harpsfeldius secul . 8 ,
cap . 2 . Theodorum excepit Brithwaldus , Cantianam
reglonem gubernante Withredo . Permansitin Eccle-
siastica administratione triginta septem annos , men-
ses sex, dies quatuordeeim , obiitque anno septingen-
tesimo trigesimo primo , quarto Iduum Januarii . Vir ,
inquit Beda, scientia scripturarum imbutus , et Ec¬
clesiasticis simul ac monasterialibus disciplinis
summe instructus . Quidam tradunt eum fuisse Gla-
sconium, et in celebri ea societate educatuin , tan-
demque post Worgresium , quartum illius loci Abba-
tem . Synodum habuit Londini , in qua imaginum
adorandarum caussa trac.tata est , de qua apertius ,
cum ad OccidentalesEpiscopos ventum erit , dissere-
tur . Ordinatus vero est a Goodwino Galliarum Ar-
chiepiscopo,adannum sexcentesimum nonagesimum
tertium . Scripsit vero Brithwaldus de origine coeno-
bii Eveshamensis , vitamque Eguini Wlctiorum Epi-
scopi. Hxcille . De S . Egwino agemus xi Januarii .

YITA S . EUSTRATII THAEIATURGI,
EX MENiEIS GRjECOMJM .

«Jjiustratius e b Tarsia , (sic indigitata regio est ,
Optimatum) ordini subjecta , vico Bitziano , religio-
sis admodum parentibus et copiosis Georgio et Me-
gethone oriundus ; ab illis honeste eductus et insti-
tutus , cum annum setatisvigesimttm exegisset , caelesti
incensus ardore , profugus parentes reliquit , et ad
c Olympi oras , d Augari coenobium adit , in quo
e Gregorius et f Basilius ejus avunculi omni virtutum
geilere et exercitatione elucebant . Ab his receptus ,
et comam tonsus laboriosum illud monachi vitse ge-
nus amplexatus est .

2 Voti compos, omnibus domesticis , summa cum
animi alacritate et mentis demissione, nulla prorsus
cura vitse prsesentis habita , abjectis omnibus mini-
stravit ; nisi quod cilicinum cucullum et melotam re-
tineret , in qua somnum (ubi ubinoxillum oppressit)
modico tempore caperet : nullum enim certum ad
quiescendum loeumlegebat . Fertur numquam supinus
jaeuisse postquam rebus humanis nuntium remisit ,
neque totis Septuaginta quinque annis , quibus cursum
vitse , certamenque exercitationum peregit , dormitu-
rus in sinistrum latus corpus deposuisse.

3 Sanctis vero illis , qui monasterio prsefuerunt ,
vita functis , eximio huic cura monasterii demandata
est , ipsorum impulsu fratrum , ut prsefecturam susci-
peret , inducto . Postquam vero immanis ille vereque
cognominatus g Leo , a Bulgarico reversus bello, im-
perium h Michaelis religiosissimi Principis invasit ;
Micliaelem quidem , qui illum humanissime excepe-
rat , et conjuge et i liberis spoliatum in vinculis ha¬
buit , attonsumque in monachum , in objectam , e
regione k insulam exulatum ejecit , ac sopitam ante
Iconomachorum sectam revocare conatus est ; hic
omnibus sua (monasteriorum et solitudinum ) d'omi-
cilia relinquentibus , et ipse, magni illius l Joannicii
liortatu , m in patriam venit .

4 Restituto dein Ecclesise sacrarum imaginum
cultu et veneratione , sancti quoque Patres signis ac
miraculis clari suas quisque sediculas repetivere ;
quandoetdivinus iste Eustratius postliminio ad suum
se coenobiumcontulit ; ubi per totos dies fratrum la-
bores labore suo adjuvit ; noctes vero pervigili sta-
tione genibus insidens exegit . Atque nihilominus dum

divina psalmorum ex more odaria cantarentur , ipse
assidue intra sacrarium , Kyrie eleison , seorsum cla-
mitabat . n Miranda porro opera quse designavit , ob
ingentem eorum copiam tradi litteris per compen-
dium non possunt , quse quidem quantopere Deo stu-
dia sua probarit , certo fuere argumento .

5 Tandem hinc emigraturus , coactos qui sub ejus
prsefectura vixerant , in lisec verba compellavit : Fra¬
tres ego in confinio mortis versor ; vos etiam atque
etiam hortor ac rogo , uti depositum, quod accepistis
fideliter custodiatis , haud ignari , prsesentia omnia
fluxa futura vero esse sempiterna . Enitimini ergo ut
in censum Beatorum referamini . Hsec effatus, bene-
que omnibus precatus , cruce illos signavit , et subla-
tis in cselum oculis : In manus , inquit , tuas Domine
commendo spiritum meum : et grato quietis somno
consopitus obdormivitin Domino, o cum annos vixis-
set quinque supra nonaginta . Deus nobis ejus depre-
catu misericordiam impertiatur , Amen.

a Eus\.vosmsappellaturaBaroniolomo9,An . Eccl . an . Ch . 9H .
num . 49 , ubi bene observat , ab hoc diversum illum Eustrasium
monachorum Prwpositum , in hasresim occulle lajmm , atque a
S . Theodoro Sludita {cujus ad eum epistolam recitat ibid . num . 47 )
correctum . Eustratius hic in gestis S . Joannicii , a Baronio cita -
tis , dicitur apud Lipomanum , et Surium / et tucrin ms .
Grsco bibliotheae Medicex Regis Francorum .

b Non est, inquit Raderus, hasc Cilicia , nec vicus Bilzianuä
in Cilicia , sed urbs Calabrise, AntoninoCaprasise , ut Gabr. Bar-
rius docet. Hxc a Leandro Alberto ita describitur : Tarsia senis a
Bisiniano milliaribus, inter montes, antiquum , ut incolat perhi-bent , oppidum opulentumque, ac irequens , agro quoque rerumad vitam utilium fertili . Crathisad laevam praterfluit . Hane Tar-
siam observat Cluverius lib . 4, Italic antiquse, ex itineris ductu,millium intervallo, ac vocabuli quadam similitudine. esse Ta -
bulse Caprasiam, seu Antonini plurali numero Caprasias. Verum
de tertia Tarsia region -e Bithynise hic agi nobis indubitatum est ,
quod S . Joannicius etiam ex Bithynia sit oriundus , et reliqua de
monle Olympo , monasterio Agaurorum , etc . concordent . Tarsuni
etiam , sive t upetizv , aut rusntxv , constituit Stephanus Bitliynice ur -
bem et regionem . Tarsia Asix minoris circa Bithyniam regio est
Porphyrogennetx , et Nicomedise vicina urbs Nicetx apud Orte -
lium .

c Ex montibusduodecim, Olympi vocabulo insignüis , hic ille
est quem Ptolomxus lib . 5 , Geographix cap . i , Mysise Olympum
montem appellat. Ita enim de S . Joannicio auct.or ejusvüx : Cum
vidisset montem, qui supereminet a dextera Bithynise, qui apud
nos vocatur Olympus, concepit animo vitam quielam et aman-
tem solitudinis. Hxc ex sequentibusmagis confirmabuntur.

d Grxce rtiv t oO Auyx^ ou . in vita S . Joannicii : In
transitu vero (a monle Olympo ) cum accessisset ad Agaurorum

IX JANUARII .
monasterium, transposita littera v . In ms . Medicxo Grxco :
twv ayaüfuv /xovvj ■7zupa .fizfilr,x .6is .

e HuiceidemP . Gregor io monosteriiPrxfecto, Greeciupomürt,
S . Joanniciusanimimi suumaperuü de vita solitaria ampleclcnda :
cui Gregorius rüde excitavit habitaculum ut esset ei parvum
tegumentum ab imbribus et nivibus , in quo semet inclusit Joanni -
cius .

f Basilius cum , Gregorio ob veritatis confesssionem in carcerem
conjectus narraturinepistolaS . Theodori Studitss adAthanasium
fratrem , apud Baroniurn an . Ch . 809 , num . 32 , ubi inter alia :
Cur Naucratius et Arsenius fratresarcta custodia hucusque de-
tinentur parique modo Basilius et Gregorius? Cur Stephanus
ille virtutis amans Praeposituscum discipulis quinquaginta sex
exactus monasterio, cum una cum centum et decem , et cum eo ,
qui Episcopus ante fuerat, Mcechosynodum tamquam Evan-
gelii infractricem anathemate damnasset? et infra : Cur ACmi -
iianus Frater a Nicomediensiin Thyniam (id esl Bühyniam)vinctus ductus est, verberibusque et ludibriis affectus, direptoab iis , qui irruperant , monasterio? etc . Consentiunt tempus,
locus , professio utriusque . Frustra ergo Raderus suspicatur in
liisce Eustratii Actis mendum esse, quasi SS . Basilius Magnus
Cxsarex et Gregorius Ulysses Episcopi dicantur ejus fuisse avun -
culi . An hi a Grsecis colantur , et quo die , nobis incompertum est .
Mqualis eorum fuil S . Gregorius Acritensis , quem v Januarii
dedimus . An forte alter eorum est S . Basilius ad profundas
aquas, qui Kalend . Julii celebratur?

g Leo Armenus imperium capessivil anno 811 , Julio mense .
Imperavit annos 7 , menses 5, ipso Christi Natali anno 820, tru -
cidatus .

h Michael Curopalatestenuit imperium a 5 Octob. 811 , usque
ad Julium amii 813 , quo a Bulgaris victus est , optimus Princeps .

i Hi fuere Theophylactus natu major , et S . Ignatiuspostmodum
Constantinopolitanus Palriarcha , {de quo xxm Octob. ) quos ca -
slrari jussit .

k Insula Prota , seit Princeps, dicitur Cedreno et Baronioann.
Chr . 813 , num . 11 .

1 iv Noventb . S . Joannicii vitam dabimus, quam ab auctore
ejusdemlemporis fidelissime conscriptamdocet Baroniusan. Si 'ä,
num . 22, et an . 823 , mm . 64 , et ann . 846 , num 28 . Ejus virtu -
tum Studiosus Imitator describitur S . Eustratius hic verbis : Qui¬
dam enim, Eustratius nomine, qui eandem vitam quam Beatus
exercebat, magno in eum erat zelo affectus, et incitabatur ad
ejus imitationem, et maximi faciebat videre ea qute fiebant a
Sancto. Eum ergo aliquando secutus cum esset, preces consue-
tas Domino reddilurus , cum se , ut potuit , abscondisset, ne ab
illo videretur , et ibi permansisset toto tempore precationis, stu-
puit quidem quod adeo ardenter , et vehementer esset intentus
orationi : stupuit autem etiam quod res divina in eum osten-

deretur ■. et quod non solum spiriiu, sed etiam corpore sublimis
ab co cerneretur , et assurgens a rebus terrestribus . Hoc ergocum cognovisset ille Beatus, tantum abfuit, ut eum propterealaudaverit, ut eum etiam curiosum aliquid fecisse sit suspicatus,et graviter increpaverit diccns : Non habitabitjuxta te malignus.
Hujus interim precibus miracula sua imputabat . Neque enim quiin eum incidebant, ipsum videbant nisi iste voluisset. Et ut se-
quenti Eustratio esset exemplar humilitatis, si non videretur ab
iis qui incidebant, ad ipsum eonversus dicebat ■Precibus tuis, ofrater Eustrati , ne ab iis quidem sum conspcctus.

m In vita S . Joannicii dicitur a prsefecturaexcessisso Eustra¬
tius, ut qui viam declinaret impiorum; cumjam qttidam Anto¬
nius , qui se hxreticis adjunxerat , prxesset monasterio Agauro -
rum , a S . Joannicio dein eonversus . Eustratius autem , inquit ,auctor , cx monasterio Agaurorum , ejus amore captus , cum non
posset manerein regione, (eum enim cogebat amor ille divinus
et quod valde eum inflammarct Studium sanctarum imagi num)cum ad eum accessisset, et nihil ampliusexpeetasset, quam con-
suetam precationem; slatim est sciseitatus, an diu duraturum
esset imperium Leonis. Ille autem videns eum magna animi
affectione commotum, quod pro divinis imaginibus maximum
caperet dolorem, (in eas enim erat impius liic Leo, ut si quisalius) et ideo properasse ad interrogationem, non substitit , ne¬
que responsionem est medilatus ; sed, ut qui spiritus profunda
scrutaretur , et haud ita diu ab hinc futuram prsesignavitejuseversionem, et prsedixitfutura . Nam non multo post eo de me¬
dio sublato, Michael arripuil imperium : qui non auxit quidem
persecutionem adversus Christianos; sivit autem Ecclesiamesse
sub hEereticis , utqui neque Iconomachorum hrercsi omnino
accesserit, sed in ejus zelum effectus sit mollior, ut etiam muitis
videretur benignus : neque ullum orthodoxum dogma prior
inceperit : adeo ut contingeret neque ipsum a vitio abstinere,
neque salutem defendere : sed malitiose potius hmresiinquidemsivit crescere , fidem autem orthodoxam minui et diffluere. Et
hoc quidem ita se habebat . Poslquam autem Leo fuit interfe-
ctus, venit rursus cum quodam alio Eustratius , divino huic viro
renuntiaus eventum eorum, qu® ipse praedixerat. Contritum
est autem ab eisaliquantum temporis in sermone . Quidamvero,Elias nomine, qui exereebatur non procul a Sancto, ipsum ma-
gnum Joannicium excepit convivio, et eos qui venerant sinnü
cum Eustratio .

n Hxc ei Thaumaturgi nomen perpererunt ; qux an alibi a
blattis arrodanlur , nobis incompertum . Sane descripta fuisse
opinamur .

o Quo anno obierit incertum . S . Joannicius obiit anno v Mi¬
chaelis III , Christi dcccxlvi , xtalis sux anno cxv , natus anno xiv
Leonis Isaurici , Christi anno dccxxxi .

